
Minkejja l-isem “Hamsin,” dan l-album ta” Walter Micallef mhuwiex
rendikont trijonfali ta¢-certezzi li kibru mieghu imma konferma li x-xewqat u
l-preokkupazzjonijiet tieghu ghadhom ihabbtuh u jnebbhuh biex jikteb lirika
onesta li ma tippruvax tinheba wara subghajha u ma tfittixx kompromessi.

Il-kantawtur jitlaq bil-hsieb li jirrakkontalna l-esperjenzi tieghu, 1-imhabba, ir-
rabja, il-holm, l-istejjer li jsehhu madwaru, imma hafna drabi nhossu li qed
jirrakkontalna dak li nghaddu minnu ahna stess u f’dan is-sens huwa I-
portavuci taghna li bil-poezija jirnexxilu jaghti xi tip ta” forma jew sens
estetiku lit-tigrib u l-emozzjonijiet imqallba taghna. L-ghanjiet ta” Hamsin,
ghalhekk, ghandhom mill-“ikhal car il-lewn t'ghajnejha” li fihom “insib il-
mistrieh” (“Min hi?”).

Minkejja li hija xoghol pjuttost bikri ta’ 1-1980, “Ma Temminnix” hija wahda
mill-iktar poeziji rapprezentattivi ta” dan l-album ghax fiha hemm I-
emozzjonijiet u x-xewqat kontra xulxin li janimaw u sikwit itertqu l-hajja tal-
bnedmin u jitfaccaw kontinwament fl-ghanjiet ta” kantawtur li tant inhossuh
jirrapprezentana proprju minhabba din l-onesta skomda.

Izda “Ma Temminnix” hija wkoll ezempiju tajjeb tal-hila ta” Walter Micallef li
juza r-rima u l-metafora b’'mod li jidher sempli¢i imma jinhass effettiv.
Nghidu ahna, parti mis-success ta” din I-ghanja straordinarja donnu jistrieh
fuq ix-xbieha delikata imma tant suggestiva tal-kantawtur li jhossu
“jixxaqleb 'l hemm u 'l hawn” ma’ “kull buffura rih” tat-tfajla li “taghmel
kollox tant sabih.” Ir-rima gewwiena bejn “sabih” u “rih” torbot flimkien 1-
esperjenza ckejkna u komuni ta’ buffura rih ma’ tbissima u harsa misruqa,
ma’ xewqat kbar u b’xi mod imrazzna.

Fil-kanzunetta “Gha¢-Ckejkna” Walter Micallef jikteb mill-perspettiva ta’
omm li tinqabad f'morsa bejn is-swat li tagla’ minghand zewgha u l-imhabba
li ghandha ghal bintha. L-omm tibza’ li jekk tagbad it-tifla u titlaq mid-dar,
meta tikber bintha tikkundannaha talli cahhditha minn missierha, minkejja li
li ged iggorr din I-omm u fl-istess waqt jikkummenta, forsi b’ironija, dwar il-
kontradizzjoni bejn zwieg “li ma jinhall qatt” u I-vjolenza li thawwar l-ispirtu
u tkisser il-gisem, taht il-gilda u taht il-komma twila, ta’ din il-mara.



Ix-xewqa, mhux imwettqa, ta” hafna minna li nghixu f’armonija ma’ persuna
ohra, ghal dejjem, “fit-tajjeb u l-hazin,” u ngawdu l-ulied bhala ommijiet u
missirijiet tidher mill-gdid f“Helu u tal-Genn.” Ix-xewqa ta’ l-imhabba, li
tnebbah ukoll I-ghanja “Wara 1-Hajt,” issir diga meta I-mahbuba tittardja u
min ged jistennieha jinhakem mill-biza” li mhix gejja.

Wahda mill-isbah strofi f'dan l-album hija r-ritornell fl-ghanja “Il-Kejl” li fih
il-kantawtur, fl-isfond tal-firxa bla qgies ta’ l-univers, jara l-imhabba tieghu
flok l-istilel mixghula mifruxin mas-sema, bla bidu, bla tmiem. Fix-xewqa
tieghu li jqis l-univers bhala kejl hemm is-seher tal-bniedem ckejken,
insinifikanti, b’univers li I-kobor tieghu jisboq sahansitra l-fantasija tieghu -
forsi bhax-xewqa, sfortunatament wisq akbar minnu, li jghix relazzjoni ta’
mhabba bla tmiem, bhala missier.

F’“Lil Dik il-Povra Kreatura” u “L-Ahhar Sekondi” Walter Micallef jistagsi
ghaliex il-bnedmin, u specifikament il-Maltin, jifqghu t-tajr bil-balal waqt li
jkun ged ipassi mijiet u gieli eluf ta’ kilometri minn kontinent ghal iehor. Ma
jaghmilx distinzjoni bejn il-bnedmin u I-annimali: ghalih huma “ghajrna” u
jehtieg li “nhobbuhom” ghax hekk biss nistghu “nibqghu flimkien.” II-
kantawtur igarrab il-martirju tat-tajra milquta bhallikieku huwa I-martirju
tieghu: din mhix strategija retorika vojta imma identifikazzjoni sinciera mat-
tbatija bla bzonn ta” hlejqa li thoss meta twegga’. F’dar-rakkont imqangqal il-
mistogsija skomda li tibqa’ bla twegiba titfi sahansitra r-rabja ta” min ma jistax
jaccetta I-mohqrija.

Il-kanzunetta ta” protesta “Lil Malta” tingeda bil-metafora stabbilita ta” Malta-
mara, jew Malta-omm, li sabet xorti kbira fil-poezija romantika taghna, biex
tohloq il-varjazzjonijiet ta” Malta bhala d-Duluri u Malta-mara stuprata mill-
kuntratturi u l-politi¢i, varjazzjonijiet li nqdew bihom il-poeti Maltin ta” wara
l-Indipendenza u jintuzaw regolarment fid-diskors popolari mitkellem u
stampat. Walter Micallef jixli lilna lkoll li quddiem il-herba li saret mill-
ambjent naturali ta” pajjizna mill-Indipendenza 'l hawn bqajna siekta,
“zammejna pass lura.” Is-skiet taghna kien skiet ta” konvenjenza mhux ta’
prudenza, ta” kompli¢ita mhux ta’ innocenza. Izda kien ukoll is-skiet ta” 1-
indifferenza taghna li fil-massakru ta’ lI-ghasafar (patrimonju taghna u tal-
bnedmin kollha) jew il-privatizzazzjoni tal-kampanja (li wkoll hija gid
komuni) ma rajna xejn li jolqot l-interessi immedjati taghna u “nsejna lil min
ghad jiritha.” Kollha kemm ahna nahtu, imma kif jistqarr Walter Micallef,
hemm min hu responsabbli iktar minn haddiehor: dawk li b’ghemilhom u bir-
reghba taghhom lil Malta “fottewha” (kelma li I-etimologija taghha torbotha
mill-gdid ma’ l-istupru) u staghnew bil-“gungla tal-konkos” li bnew.



U la geghdin fuq it-tema tas-sess: is-sensiela ta” ghanjiet ispirati minn Gianni
jew Ganni, ghidlu li trid, tkompli f'dan it-tieni album b"“Hazin,” li b’ton
imqareb u niggiezi jirnexxilha tqaxxar il-karattru tal-protagonist u turi I-hila u
l-heffa li fihom Walter Micallef jilghab bil-lingwa. Bhall-kuntratturi u l-politici
bla skrupli ta” “Lil Malta,” il-protagonist ta” din I-ghanja huwa konvint li “bil-
flus taghmel triq fil-bahar / u tista’ tixtri d-destin” u donnu hadd ma jista’
ghalih. Bhal f'ghanjiet ohrajn, minkejja li I-mistogsijiet ezistenzjali jibqghu
jhufu madwaru qishom ihirsa, il-pozizzjoni tal-kantawtur t"“Hazin” hija
pjuttost cara. Bejn it-tajjeb u I-hazin jidher li jaf xi jrid jaghzel, imma jidher
ukoll li m’ghandux wisq tama li I-ghazla tieghu se tiswieli wisq ta’ gid u
ghalhekk donnu jippreferi, kieku jista’, iwarrab il-hafna hsibijiet tqal u jkun
bhal Pino, “kollu arja” izda “mohh ir-rih.”

